
პროექტი „ხელშემწყობი გარემოს შექმნა თამბაქოს ეფექტური საგადასახადო პოლიტიკის შემუშავებისა და დანერგვისათვის საქართველოში“ 
პროექტი ხორციელდება „ბლუმბერგ ფილანტროპის“ დაფინანსებითა და ფილტვის მსოფლიო ფონდისა და ტუბერკულოზისა და ფილტვის დაავადებების წინააღმდეგ ბრძოლის საერთაშორისო კავშირის ტექნიკური დახმარებით; საქართველოს შრომის, ჯანმრთელობისა და სოციალური დაცვისა და ფინანსთა სამინისტროებთან, აგრეთვე საქართველოს პარლამენტის ჯანმრთელობისა და სოციალურ საკითხთა დაცვის კომიტეტთან მჭიდრო თანამშრომლობით.
შეხვედრაზე მოწვეულნი არიან საქართველოს პარლამენტის, თამბაქოს კონტროლის სამთავრობო კომისიის წევრი უწყებების, სამთავრობო, საერთაშორისო და არასამთავრობო ორგანიზაციების წარმომადგენლები. 
შეხვედრის დროს დაავადებათა კონტროლისა და საზოგადოებრივი ჯანმრთელობის ეროვნული ცენტრი წარმოადგენს პროექტის ფარგლებში შემუშავებულ დოკუმენტს თამბაქოს ნაწარმის დაბეგვრის პოლიტიკა; შემდეგ კი მოხდება საქართველოს შრომის, ჯანმრთელობისა და სოციალური დაცვის სამინიტროს მიერ დოკუმენტის ოფიციალური გადაცემა საქართველოს ფინანსთა სამინისტროსათვის.  
თამბაქოს  ნაწარმის  დაბეგვრის  პოლიტიკის დოკუმენტი მომზადებულია პროექტის ექსპერტებისა და სამუშაო ჯგუფის წევრების მიერ - თამბაქოს ნაწარმზე გადასახადების ზრდის, ფასზე და შემოსავლებზე მისი გავლენის, რისკებისა და შესაბამისი ზომების მიღებაზე ფოკუსირებით. შემოთავაზებული დოკუმენტის უმთავრესი მიზანია თამბაქოს მოხმარების შემცირება გადასახადების გაზრდის გზით, რომელიც შეამცირებს თამბაქოთი გამოწვეული სიკვდილიანობის დონეს ქვეყანაში და ამავდროულად გაზრდის საბიუჯეტო შემოსავლებს. დოკუმენტი მოიცავს ქვეყნის სიტუაციურ ანალიზის თამბაქოს მოხმარების მიმართულებით, თამბაქოს ნაწარმზე საგადასახადო პოლიტიკის საკანონმდებლო ბაზის მიმოხილვას, საერთაშორისო ვალდებულებებს, თამბაქოს ნაწარმის დაბეგვრის პოლიტიკის სხვადასხვა მოდელებს და მათ შედეგებს - გავლენას თამბაქოს მოხმარებაზე, ფისკალური ეფექტებსა და გამოწვევებზე და ა.შ.
 
მოკლე ინფორმაცია პროექტის შესახებ
· [bookmark: _GoBack]პროექტი ხორციელდება „ბლუმბერგ ფილანტროპის“ დაფინანსებითა და ტუბერკულოზისა და ფილტვის დაავადებების წინააღმდეგ ბრძოლის (The Union-North America) საერთაშორისო კავშირის ტექნიკური მხარდაჭერით. 

· პროექტის განხორციელება დაიწყო 2015 წლის მარტს და მიმდინარეობდა საქართველოს შრომის, ჯანმრთელობისა და სოციალური დაცვისა და ფინანსთა სამინისტროებთან, აგრეთვე საქართველოს პარლამენტის ჯანმრთელობისა და სოციალურ საკითხთა დაცვის კომიტეტთან მჭიდრო თანამშრომლობით.

· პროექტი შესაბამისობაშია თამბაქოს ჩარჩო-კონვენციის მე-6 მუხლთან „თამბაქოზე არსებული მოთხოვნის შესამცირებელი სატარიფო და საგადასახადო ზომები“ და მიზნად ისახავდა: (1) ქვეყნისათვის ოპტიმალური თამბაქოს გადასახადების მოდელის შემუშავებას საერთაშორისო და ადგილობრივი ექსპერეტების დახმარებით, პოლიტიკის დოკუმენტის ფინანსთა სამინისტროსთვის წარდგენას დასამტკიცებლად და შესაბამისი საკანონმდებლო ცვლილებების დასანერგად; (2) პარტნიორ უწყებებთან და დაინტერესებულ მხარეებთან თანამშრომლობას საგადასახადო პოლიტიკაში თამბაქოს კონტროლის ეროვნულ სამოქმედო გეგმასთან შესაბამისად ცვლილებების პოპულარიზაციისა და ცვლილებების გატარების აუცილებლობის მხარდასაჭერად; პროექტი ასევე ითვალისწინებდა სამოქალაქო საზოგადოებისა და მედიის ჩართულობის გაძლიერებას და მათი ინფორმირებულობის დონის ამაღლებას ცვლილებების მხარდასაჭერად. 

· პროექტის ფარგლებში განხორციელდა ძირითადი აქტივობები - შეიქმნა მრავალსექტორული სამუშაო ჯგუფი თამბაქოს ნაწარმზე გადასახადების ოპტიმალური პოლიტიკის შემუშავების მიზნით; ჩატარდა სამუშაო შეხვედრები გადაწყვეტილების მიმღებ პირებთან საგადასახადო პოლიტიკაში საჭირო ცვლილებების განხილვის/კონსესუსის მიღწევის მიზნით; მომზადდა და დაიბეჭდა საკომუნიკაციო და საპოპულარიზაციო მასალები მედიისა და საზოგადოებისათვის; ჩატარდა საინფორმაციო სახის შეხვედრები მედიის წარმომადგენლებთან; ჩატარდა თამბაქოს კონტროლის საკითხებთან დაკავშირებით მოსახლეობის აზრის გამოკითხვა. 

· პროექტის სამუშაო ჯგუფში მოწვეულნი იყვნენ შრომის, ჯანმრთელობისა და სოციალური დაცვის, ფინანსთა, სოფლის მეურნეობის სამინისტროების, საბაჟო დეპარტამენტის შემოსავლების სამსახურის, სახელმწიფო მინისტრის აპარატის წარმომადგენლები ევროპულ და ევროატლანტიკურ სტრუქტურებში ინტეგრაციის საკითხებში, მსოფლიო ბანკის, ჯანდაცვის მსოფლიო ორგანიზაციის, არასამთავრობო ორგანზაციების წარმომადგენლები და ადგილობრივი და საერთაშორისო ექსპერტები.  დოკუმენტმა გაიარა ადგილობრივი და საერთაშორისო ექსპერტიზა.

· პროექტის  განხორციელების შედეგად მომზადებულია თამბაქოს ჩარჩო-კონვენციის განხორციელების გზამკვლევები და პროტოკოლები ქართულ ენაზე, მტკიცებულებებზე დაფუძნებული საგანმანათლებლო და საინფორმაციო სახის მასალები, მოსახლეობის გამოკითხვის შედეგები და რაც ყველაზე მნიშვნელოვანია, თამბაქოს  ნაწარმის  დაბეგვრის  პოლიტიკა.
ვებ გვერდი - www.ncdc.ge, ფეისბუქი - https://www.facebook.com/ncdcgeorgia/
მისამართი:  თბილისი, კოსტავას ქ. 14	
საკონტაქტო პირი: ნინო მამუკაშვილი 595 95 61 03, ამბროსი კეკელიძე 599 94 6431

